
     Přeprošenje 

                 Holcy a hólcy Serbskeje zakładneje šule Ralbicy wuhotuja   
 

       pjatk, 8. hodownika 2023 w 17 hodź.  

                         swój tradicionelny dohodowny koncert  

                                     z hodownymi wikami. 
 

 

                             

             Cyle wutrobnje přeprošujemy wšitke dźěći ze staršimaj, wowku,  

             dźědom a přećelemi do sportoweje hale našeje šule w Ralbicach. 
 

        Witajće k nam! 

 

 

 

                                                                            

Wuspěšne mustwo              

našeje šule, kotrež so 

na wubědźowanju 

Dwupólna hra njedawno 

w Halštrowje wobdźěli.  
 

Derbije mjez serbskimi 

šulemi z Chrósćic, Worklec 

a Pančic-Kukowa kaž tež 

Halštrowskeje šule běchu 

napjate. Naši sportowcy 

wudobychu sej 3. městno.  

Wutrobna 

gratulacija! 

 
 

      Na póndźelach a srjedach přewjedźe so před zahajenjom wučby  

               wokoło 7.15 hodź. rańši sport za wšitkich šulerjow.  
 

 

 



Nowa budka w šulskej zahrodce 

Dołho hižo pytachmy za móžnosću, naše graty a 

wšo druhe, štož za dźěło a wučbu w šulskej 

zahrodce trjebamy, składować. Tak zrodźi so 

ideja, za to mału budku natwarić. Naš domownik 

je trěbne fundamenty spřihotował. W ramiku 

cyłodnjowskeho poskitka “Drjewo” natwari 

knjez Kusber zhromadnje ze šulerjomaj 

Edmundom Wićazom a Oscarom Šewcom přez 

cyły tydźeń tutu rjanu budku. Oscar je samo 

swojeho nana k pomocy sobu přiwjezł. Tak tući 

štyrjo mužojo pilnje desku po desce 

přišrubowachu.  

Wutrobny dźak našemu domownikej, Oscarej, Edmundej, knjezej Dieterej Šewcej a 

knjezej Kusberej.  

 

 

 

 

 

 

 

 

 

 

 

                                                                                                                        

Wjeselo w nazymje 

Lisćowcy – to bě tema našeje 

wěcneje wučby. Tak podachmy 

so my, šulerjo 1. lětnika,  na 

“šulu w pisanym”. 

Wobhladachmy sej formy a 

barby łopjenow, přisłušace płody 

a zhotowichmy sej dekoratiwnu 

nazymsku pychu. Z wulkim 

wjeselom natykachmy sej rjane 

pyšne łopjenowe kwěćele. To bě 

za wšěch rjane dožiwjenje. 
                        rjadowniskej wučerce 1. lětnika 

                                                                                                                                                                  

Terminy: 

08.12.23   dohodowny koncert z hodownymi wikami 

15.12.23   dźiwadłowe předstajenje “Pinocchio” za wšěch   

    šulerjow w Budyšinje  

22.12.23   swobodny dźeń 


